MARRAZKI LEHIAKETARAKO OINARRIAK 

1. Xedea eta helburua
Iruñeko Planetarioak/NICDOk «Eguzkiaren ezkutaleku itzela» marrazki-lehiaketarako deialdia egin du, abuztuaren 12ko eguzki-eklipsea dela eta. Helburu nagusia da eguzki-eklipse osoaren fenomeno astronomikoa eskola-umeei hurbiltzea, marrazketaren bidez sormena eta irudimena baliatuta. 
Ekintza hori EKLIPSE proiektuaren dibulgazio-jardueren programaren barnean eginen da. Webgunean, informazio lagungarria dago eskuragarri: www.eklipsenavarra.com 
2. Entitate antolatzailea
NICDO (aurrerantzean, Iruñeko Planetarioa – NICDO) da entitate antolatzailea.
3. Parte-hartzaileak eta kategoriak
Marrazki lehiaketan 3 eta 13 urte arteko neska-mutikoek parte hartzen ahal dute. 
Lehiaketa hiru kategoriatan banatuta dago:
· Txikiak: 3 eta 6 urte artean. Haur-hezkuntzako 2. zikloko ikasturteak eta Lehen Hezkuntzako 1. maila hartzen ditu barnean.
· Tartekoak: 7 eta 9 urte artean. Lehen Hezkuntzako 2., 3. eta 4. mailakoak.
· Koskortuak: 10 eta 13 urte artean. Lehen Hezkuntzako 5. eta 6. mailakoak, eta DBHko 1. eta 2. mailakoak.
Baldin eta izen-ematea gurasoak / legezko tutoreak egin behar badu, baimen sinatua erantsi behar da (I. eranskineko ereduaren arabera).
Baldin eta izen-ematea ikastetxe bateko irakasleek egin behar badute, II. eranskineko eredua gehitu behar da, gurasoak / legezko tutoreak sinatua.
Lehiaketan parte hartzea doan da.
4. Marrazkien gaia eta betekizunak
Lehiaketaren gaia da datorren abuztuaren 12an gertatuko den eguzki-eklipsea. Beraz, artelanek eguzki-eklipsea irudikatu beharko dute; eguzkia, ilargia, disko beltza, eguzki-koroa, zeruaren koloreak ostertzean, itzalak eta abar.
Edozein marrazketa-teknika, material eta euskarri erabiltzen ahal da. Marrazkiak, gutxienez, DIN A4 orri baten tamaina izan beharko du (210 x 297 mm), eta, gehienez, DIN A3 orri batena (297 x 420 mm).
Marrazkiaren atzealdean izenburua idatzi beharko da, eta anonimoa izanen da.
Marrazki originalak izan behar dira. Ez da onartuko marrazkirik guztiz edo zati batean adimen artifizialeko tresnekin egina denik.
5. Aurkeztea, epea eta bidalketa-kanala
Maiatzaren 31tik ekainaren 21era arte (biak barne).
Parte-hartzaile bakoitzak marrazki bakarra bidaltzen ahal du. 
Marrazkien argazkia edo eskaneatutako irudia aurkeztu beharko du gurasoak / legezko tutoreak edo ikastetxeko irakasleak, Iruñeko Planetarioa – NCIDOk gaitutako inprimakiaren bidez. Lan originalak gorde egin beharko dira, antolatzaileak hala adierazita, aurkezteko edo ikusgai jartzeko.
Lehiaketari buruzko zalantzak egiten ahalko dira epea amaitu baino 48 ordu lehenagora arte, helbide elektroniko honen bidez: info@pamplonetario.org
6. Epaimahaia
Iruñeko Planetarioa – NCIDOk izendatutako hiru kidek osatuko dute epaimahaia. Epaimahaikideek erabateko objektibotasun, independentzia eta inpartzialtasunez jokatuko dute aurkezten diren lanak balioesteko garaian. Oinarriotan berariaz jasota ez dagoen gorabeheraren edo egoeraren bat gertatzen bada, epaimahaiak interpretatu eta ebatziko du, arrazoiak emanda eta oinarriotan ezarritakoari eta tratu-berdintasuneko, gardentasuneko eta diskriminaziorik ezeko irizpideei jarraikiz, eta erabaki horiek ez dituzte ezertan aldatuko ez lehiaketaren oinarriak ez parte hartzeko betekizunak. 

7. Epaia eta emaitzen argitalpena
Prentsa-ohar baten bidez iragarriko da epaia —sarituei zuzenean jakinaraziko zaie— 2026ko uztailaren 5a baino lehen.  Edonola ere, lehiaketaren webgunean edo kanal ofizialetan argitaratuko da, gutxienez lan saridunak aipatuta, eta, egoki iritziz gero, finalisten lagin bat. Lehiaketaren epaia behin betikoa izanen da. 
Antolatzaileek sarituen gurasoari / legezko tutoreari epaia adieraztean, data bat finkatuko da, sarien banaketa egiteko irabazle guztiekin. Egun horretan Baluartera bertaratu beharko da lan originalak eramanez, eta argazki bat aterako da Planetarioko taldearekin, prentsa-oharrean agertuko dena ondotik.
8. Sariak
Hautatutako lanentzat, epaimahaiak sari hauek emanen ditu:
Txikien kategoriako lehen saria
· Liburu-dendetan edo paper-dendetan trukatzeko opari-txartela, 100 eurokoa.
· Sendaviva Parkerako 4 sarrera, 2026ko abuztuaren 12rako.
· Marrazkia ikusgai jartzea Sendaviva Parkean.
Txikien kategoriako bigarren saria
· Liburu-dendetan edo paper-dendetan trukatzeko opari-txartela, 50 eurokoa.
· Sendaviva Parkerako 4 sarrera, 2026ko abuztuaren 12rako.
· Marrazkia ikusgai jartzea Sendaviva Parkean.
Tartekoen kategoriako lehen saria
· Liburu-dendetan edo paper-dendetan trukatzeko opari-txartela, 100 eurokoa.
· Sendaviva Parkerako 4 sarrera, 2026ko abuztuaren 12rako.
· Marrazkia ikusgai jartzea Sendaviva Parkean.
Tartekoen kategoriako bigarren saria
· Liburu-dendetan edo paper-dendetan trukatzeko opari-txartela, 50 eurokoa.
· Sendaviva Parkerako 4 sarrera, 2026ko abuztuaren 12rako.
· Marrazkia ikusgai jartzea Sendaviva Parkean.
Koskortuen kategoriako lehen saria
· Liburu-dendetan edo paper-dendetan trukatzeko opari-txartela, 100 eurokoa.
· Sendaviva Parkerako 4 sarrera, 2026ko abuztuaren 12rako.
· Marrazkia ikusgai jartzea Sendaviva Parkean.
Koskortuen kategoriako bigarren saria
· Liburu-dendetan edo paper-dendetan trukatzeko opari-txartela, 50 eurokoa.
· Sendaviva Parkerako 4 sarrera, 2026ko abuztuaren 12rako.
· Marrazkia ikusgai jartzea Sendaviva Parkean.

09. Hautaketa, erakusketa eta zabalkundea 
Iruñeko Planetarioa – NCIDOk erakusketa bat atonduko du marrazki-hautaketa batekin Sendaviva Parkean (behatoki ofiziala), 2026ko abuztuaren 12ko eklipsea dela eta. 
Hautatuko marrazkiak jendaurrean jarriko dira www.eklipsenavarra.com webgunearen eta sare sozialen bitartez, bai eta Iruñeko Planetarioa – NCIDOk egoki iritzitako bestelako plataforma edo erakuts-baliabideren bitartez ere, eta beti aipatu eta aitortuko du sortzaileen egiletza.

 10. Jabetza intelektuala eta erabilera-lizentzia 
Aurkeztutako lanen jabetza intelektuala egileena da. Parte hartzeak berekin dakar Iruñeko Planetarioa – NCIDOri lizentzia ez esklusibo, doako eta irabazi-asmorik gabekoa ematea, marrazkiak erreproduzitu, publikoki ezagutarazi eta eskura jar ditzan, hori bai, soilik eklipsearen kultura- eta hezkuntza-zabalkunderako eta lehiaketa sustatzeko. Lizentzia horren indarraldia 5 urtekoa izanen da epaia ematen denetik hasita, eta edozein lurraldetan izanen du balioa. 
Iruñeko Planetarioa – NCIDOk egiletza aipatuko du, baldin eta teknikoki posible bada. Ezarritakoaz bestela erabili nahi bada (adib., merkataritza-helburuetarako edo proiektuarekin loturarik ez duten hirugarrenei lagatzeko), egilearen gurasoaren/legezko tutorearen berariazko baimena beharko da.

 11. Edukien egiletza- eta pribatutasun-eskubideak eta erantzukizuna 
Parte-hartzaileak ziurtatzen du badituela obra aurkezteko eduki beharreko eskubideak eta baimenak, hau da, gurasoaren/legezko tutorearen berariazko baimena lehiaketan parte hartzeko.
Ez da onartuko oinarrizko eskubideak (ohorea, intimitatea, norberaren irudia), hirugarrenen jabetza intelektuala edo araudi aplikagarria urratzen dituen lanik. Parte-hartzaileak erantzukizun orotik salbu utziko du Iruñeko Planetarioa – NCIDO, hirugarrenek erreklamaziorik egiten badute aipatu urraketen ondorioz.

 12. Datuen babesa
Iruñeko Planetarioa – NCIDOk honetarako erabiliko ditu ematen diren datu pertsonalak: parte-hartzea kudeatzeko, parte-hartzaileen guraso legezko tutorearekin komunikatzeko, lehiaketa ebazteko eta, hala badagokio, emaitzak argitaratzeko eta hautatutako lanen zabalkundea egiteko, betiere oinarrioi jarraikiz. Inprimakiak barnean hartuko du datuen babesaren araudiak eskatzen duen informazio osoa.
13. Oinarriak onartzea, aldatzea eta bertan behera geratzea 
Lehiaketan parte hartzeak oinarri hauek guztiak onartzea dakar. Oinarrietan aldaketa nabarmenik egiten bada, deialdirako erabilitako bitarteko berak erabiliko dira aldaketa argitaratzeko. Aldaketak epeei eragiten badie, epea proportzioan luzatuko dira.


